
AFECCIONADOS. NUMANCIA, 2 – PERLIO, 1.

OBXECTIVO CUMPRIDO
  
  Partido correspondente a 9ª xornada de liga (1ª fase) da 2ª autonómica, grupo A, disputado o
domingo 1 de novembro, ás 16:30 h, no campo municipal de Prados Vellos (Ares), e que
rematou con vitoria do Numancia. Ao descanso o resultado era de 2 – 0.
  

      

Antes de comezar o partido, o representante da adega Murillo Viteri para a zona de Ferrolterra,
Alejandro Pérez, fixo entrega a Chapu do premio como xogador máis regular do Numancia no
mes de outubro.
  
  FICHA TÉCNICA
  
  NUMANCIA: Cristian, Amenedo, Pepe (C) (Álvaro 46´), Adrián, Paulo, Joaquín, Alex Pita
(Manu 46´), Julio (Carlos 89´), Edu (Roi 60´), Borja (Pedrós 77´) e Chapu.
  
  Adestrador: Marcos Antonio Amor Roel.
  
  2º adestrador: Manuel Antonio Cartelle Permuy.
  
  Delegado: Francisco Manuel Iglesias Pena.
  
  PERLIO: Monti, Pali (Marcos 77´), Deive, Gabeiras, Varela, Nacho, Beni (Ibai 58´), Isma (Varo
61´), Rober (C) (Guille 54´), Xavi e Oscar.
  
  Adestrador: Matías F. García Ares.
  
  Delegado: Julián Rico Rilo.
  
  ARBITRO: Víctor M. García Villaverde. Mostrou cartón amarelo ao xogador local Álvaro. Polo
equipo visitante viuno Diego. Expulsado Ibai no equipo visitante, con cartón vermello.
  
  GOLES:
  
  1 - 0: CHAPU (min. 41), apertura de Julio á esquerda para Chapu, este encara a un defensa,
regatéao abríndose cara ao centro para disparar ao segundo pau.
  
  2 - 0: ALEX PITA (min. 44), balón pelexado por Chapu na banda dereita, apertura ao centro
para Edu, este prolonga ao pico da área da banda contraria para a entrada de Alex Pita que
sorprende a Monti cun disparo ao primeiro pau.

  2 - 1: GABEIRAS (min. 68), libre directo que remata Gabeiras dentro da área pequena, toca
Cristian pero non evita que o balón entre na portería. 
  
  Tarde asollada e de agradable temperatura a do pasado domingo en Prados Vellos que
rexistrou unha boa afluencia de público.
  
  Partido difícil ante un Perlio ben colocado atrás con dúas liñas defensivas moi apertadas ás
que os de Ares lles custou moito superar. Deles foron as mellores ocasións nos primeiros
instantes, podendo adiantarse nos minutos iniciais tras un roubo de balón de Beni que centra e
remata Xavi pero Cristian tras unha gran intervención rexeitada un disparo que sacaba
Amenedo da área. Posteriormente volvíao a tentalo Xavi cun disparo desde fóra da área e nova
gran intervención de Cristian. Ao cuarto de hora de partido, Edu atopaba un espazo entre liñas
para poñer un balón en longo a Borja, pero Monti rexeitaba o disparo do dianteiro local.
Repetían xogada os de Ares, nesta ocasión de Boja para Edu, pero este remataba fóra.
  
  Á media hora de partido o Perlio volvía tomar as rendas do xogo e buscando a velocidade de
Óscar pola esquerda xeraron dúas boas ocasións que tampouco frutificaron. Á primeira un
centro bombeado do propio Óscar que se envelenaba e daba no pau, Joaquín despexaba moi
forzado, o balón pegaba no traveseiro e posteriormente Cristian facíase con el. Pouco despois
repetía o Perlío xogada pola mesma banda, nesta ocasión o centro de Óscar rematábao Nacho
e outra gran intervención de Cristian evitada o gol visitante.
  
  Despois destes minutos de agobio os de Ares volveron retomar a situación e nos minutos
finais atoparon os espazos entre a liña defensiva visitante chegando os dous tantos locais. Co
resultado de 2 - 0 chegouse ao descanso.
  
  A segunda metade comezaba cun Perlio que saía a pola remontada, avisando nos minutos
iniciais cun balón en longo que controlaba Rober, pero non definía no man a man ante Cristian.
O conxunto aresán trataba de pechar o partido pero atopábase con problemas para superar a
liña defensiva visitante que á súa vez contragolpeaba con balóns en longo. Nun deses balóns
conducido por banda por Rober, cun centro posterior, que Xavi en boca de gol
incomprensiblemente remataba alto, desaproveitando os visitantes unha clarísima ocasión para
acurtar diferenzas. Julio tentábao a balón parado para os de Ares, pero unha boa parada de
Monti evitaba o gol. Pouco despois e tamén a balón parado chegaría o gol de Gabeiras para o
Perlio e poñer o 2 - 1.
  
  Tras o gol, o Perlio tratou de alcanzar a igualada desaxustándose defensivamente, espazos
que aproveitaron os de Ares para tratar de matar o partido. Puido logralo Julio a centro de
Manu pero o seu disparo estrelábase no pau. Nos minutos finais nun contragolpe con
superioridade numérica, Manu entretíñase co balón desaproveitando os locais outra clara
ocasión. Sen tempo para moito máis chegouse ao final do partido co resultado coñecido de 2 -
1.
  
  Con esta vitoria os de Ares, logran a clasificación para xogar no grupo 1 da segunda fase da
liga, a falta de disputarse as dúas últimas xornadas. Parabéns.

  O próximo domingo 8 de novembro, en partido correspondente á penúltima xornada desta
primeira fase de competición, os modestos do Numancia xogarán a domicilio no Misael Prieto
ante o Meirás CF, o partido será ás 16:15 h.
  
  Pulsa no seguinte enlace para ver os resultados, clasificación e fichas técnicas da
xornada.

http://www.futgal.es/pnfg/NPcd/NFG_VisClasificacion?cod_primaria=1000120&amp;codjornada=9&amp;codcompeticion=2451826&amp;codgrupo=2477788&amp;codjornada=9
http://www.futgal.es/pnfg/NPcd/NFG_VisClasificacion?cod_primaria=1000120&amp;codjornada=9&amp;codcompeticion=2451826&amp;codgrupo=2477788&amp;codjornada=9

